Հաշվետվություն

Նախարարության աշխատակազմի հասարակայնության

հետ կապերի բաժնի կողմից 2017թ. նոյեմբերի 1-ից 30-ը
կատարված աշխատանքների մասին

Հաշվետու ժամանակահատվածում նախարարության աշխատակազմի հասարակայնության հետ կապերի բաժինը կատարել է հետևյալ աշխատանքները.
· զանգվածային լրատվամիջոցներում եղել է քառասուներկու հրապարակում՝ սոցիալական աշխատողի միջազգային օրվա, բազմազավակ ընտանիքների խնդիրների, ինտեգրված սոցիալական ծառայությունների համակարգի, դայակի աշխատանքի համակարգման, երեխայի և ընտանիքի աջակցության կենտրոնների ստեղծման, ԲՍՓ ոլորտի փոփոխությունների, զբաղվածության նոր ծրագրերի, աշխատանքային օրենսգրքի փոփոխությունների, սոցիալական պաշտպանության ոլորտի 2018թ. տեսլականի, երեխաների ոլորտի բարեփոխումների, կամավորական աշխատանքի և կամավոր գործունեության, հաշմանդամության խմբի սահմանման նոր մեթոդների, հավաստագրի հիման վրա հաշմանդամի սայլակի և լսողական սարքի տրամադրման կարգի, երեխայի ծննդյան միանվագ նպաստի ստացման խնդիրների, երիտասարդ մայրերի մասնագիտական ուսուցման ծրագրի վերաբերյալ,    
· պատրաստվել ու տարածվել  է քսանվեց տեղեկատվական բնույթ կրող նյութ,
· նախարարության պաշտոնատար անձինք մասնակցել են «Առաջին տաղավար», «Սուր անկյուն», «Սպառողի ժամ», «Առավոտ լուսո», «Կին Յան», «Կենսաձև», «Ռ-Էվոլյուցիա», «Իրավական շաբաթ», «Դիտակետում», «Օրակարգ», «Հետհաշվարկ» և այլ հաղորդումների, ներկայացրել նախարարության կողմից մշակվող քաղաքականությունն ու իրականացվող աշխատանքները, 
· «Արմենպրես» մամուլի ակումբում կազմակերպվել է նախարարության սոցիալական աջակցության վարչության պետ Աստղիկ Մինասյանի «Սոցիալական աշխատողի օր» թեմայով մամուլի ասուլիսը: Ջերմուկ քաղաքում կազմակերպվել է ՀՀ ԱՍՀ նախարար Արտեմ Ասատրյանի <Ժողովրդագրական իրավիճակը Հայաստանում> թեմայով մամուլի ասուլիսը, 
· բաժնի գլխավոր մասնագետի կողմից նշված ժամանակահատվածում իրականացվել է տպագիր և էլեկտրոնային մամուլի ամենօրյա մոնիթորինգ, արխիվացվել սոցիալական պաշտպանության ոլորտին վերաբերող հրապարակումները, անհրաժեշտության դեպքում տրվել  նաև ոլորտային պատասխանատուներին, կազմել է հրապարակումների ամենօրյա մոնիթորինգի ամփոփ վերլուծական տեղեկանք և տրամադրվել նախարարի մամուլի քարտուղարին, «e-draft.am» իրավական ակտերի նախագծերի հրապարակման միասնական կայքում տեղադրվել է 6 իրավական ակտի նախագիծ և վերահսկել ամբողջ գործընթացը,
· պարբերաբար նախարարության գործունեության, ծրագրերի, իրականացված աշխատանքների, ոլորտի բարեփոխումների վերաբերյալ պատրաստվել են նյութեր և տրամադրվել ԶԼՄ-ներին, 
· էլեկտրոնային ընդունարանով, նախարարության ինտերնետային կայքէջի հետադարձ կապի հասցեով և ՀՀ կառավարության թեժ գծով ստացված շուրջ 40 քաղաքացու դիմումներին տրվել են սպառիչ պատասխաններ,
· սահմանված ժամկետում կատարվել է բաժնի փաստաթղթաշրջանառությունը, նախարարի, նախարարի տեղակալների, աշխատակազմի ղեկավարի կողմից տրված հանձնարարականները,
· պարբերաբար անհրաժեշտ տեղեկատվությամբ թարմացվել են նախարարության պաշտոնական կայքէջի «Կառուցվածք» և «Տեղեկատվական հարթակ» բաժինները, 
· քաղաքացիներին և լրագրողներին հեռախոսով և էլեկտրոնային փոստով տրվել են սոցիալական պաշտպանության ոլորտին վերաբերող բազմաբնույթ հարցերի պարզաբանումներ:

